
HILCHETNA

Tami laibu sunga dotna leh hilchetna tan um ahia, abailam pen a Beginner te hilna dia kibawl ahi. 
Simmun khat ah thupi khat jel um ahia, hinanleh tua Thupi  pen kitahlang lou in sangsye ten asim 
chiang ua athei khiat ding uh deina ziah ahi. 

Kihilna a kiman ding dan:  
Naupangte’n mulou a agenthei nading ua hil ding. Amauh le ama uh kidawngtuasah ding ahi.
 
Laibu in atup: 
Naupangte’n Bible tangthu aban ban a kijom tah a athei ding uh. Tualeh Pasian silsiamte leh mi-
hingte Jesu Hagau Siangthou leh hundamna lam thu a athei thei nading uh ahi pen hi. 

THUMAPUI

Tam Beginner te zil ding a kibawl laibu neupen Part I-III tan ahia, Part I (khat) napen kumkhat 
sung azil ding uh ahi.

Tualeh Beginner Part I zilte kumtawp ekzamna (Exam) ah apang sih ding ua, Part II na leh III 
nate kumtawp ekzam (Exam) in apang ding uhi. Tualeh part I nate  pen ama uh local sung a ama 
uh sangsye ten kumtawp ekzam na  (Exam)  abawlsah ding uhi. 

Tualeh part II na leh III na zillaite pen LYF  pumpi kumtawp ekzam (Exam) na ah apang ding uhi.
Tualeh Beginner te pen abu dungzui in part I na khu kum khat abawl ding ua, akum nina chiang  
in part II na abawl ding ua, tualeh akum thumna ah part III na abawl ding uhi.

Tuaziah in Naupang Sunday School syeten ittna siangtah nei in naupangte kem in hil va ui

Naseppi uh

Rev. Thangliankham
B.Th., M.Min 

PUL AHNA

Kum 1984 a Rev. Thanglienkham in ana bawl Beginner Subject (Part I-III) tan khu 
abeita a, tuaziah in tuami subject ma hoi nalai dinga gintat ahi ziah in hing kisun tha 
hi. Tam Beginner subject pen  thu kidawngtua ahi ziah in naupangte ding in ahoi a, a 
informative mama hi.

Tuaziah in tukum a sut tha thei ding a hing na buaipi amasa sang a hoizaw leh bukim 
zaw a hing bawlsah Rev. Thangliankham B.th., M.Min tung ah LYF thataang in Mangpa 
min in lungdamthu kagen hi. 

Tami Beginner subject tungtawn in Pasian in naupangte gualzawl ta hen. 

     Naseppi uh

     Rev. V. Hangminthang
     Director of Ministries i/c Youth - cum -
     Superintendent, Sunday School Union, MELC  

NUAMTHUGENNA
The 17th February, 2011

Kum sawtpi Naupang Sunday School sunzomtou thei zelding a hing mapui, Pasian min 
phat in um masa hen. 

Beginner te tawi ding laibu masang a ina bawlte uh abeitah toh kizui  in, maban a poimaw 
ding ihi natoh LYF council khawmpi 2010 in reprint/revised bawldia pha isah dungjui in 
Rev. S.K Manlun, Director of Ministries guat a um, alawchin thei nading a pan ahing lahpi 
natung ah LYF Hq. in kipahthu itun hi.

Beginner laibu na bawl masa Rev. Thangliankham, DS Lamka tung a jong LYF Hq. in 
nuamthu  igen hi. Tami laibu tungtawn in Naupang nouten kumtawn hinna atan na uleh 
tahsa/hagau a akhan letna uh hing hi jing tahen. 

Naseppi uh

              P. Khamminlun     Rev. Thangchinkhup
             General Secretary                Chairman
      Lutheran Youth Fellowship            Lutheran Youth Fellowship
           General Headquarter                  General Headquarter 

Lutheran Youth Fellowship
Manipur Evangelical Lutheran Church

Regd.No.8 of 1998

Head Office Zomi Colony, Post Box-10
Churachandpur – 795128, Manipur
Email: lyfhqmelc@rediffmail.com
Mb.No.9615143721/8974126212

Lutheran Youth Fellowship
GENERAL HEADQUARTER
(Manipur Evangelical Lutheran Church)

Head Office: Zomi Colony, Churachandpur - 795 128, Post Box - 10, Manipur, India
Regd. No. 101 of 1987 Govt. of Manipur. Regd. No. 194160073 with Ministry of Home Affairs, Govt . of India.

Ref.No.: ..........................                                                                             Date: .....................................

LUNGDAMPINA
The 21st November, 2019

 Beginner te tawi ding Laibu kum peisate a ina bawlte uh a beitah toh kiton in 
maban a poimaw ding ihi na toh LYF, GHQ.2nd Standaing Resl.No. 4 na dungjui in     
reprint bawl dia phasah ahi dungjui in Mr. Khailianthang, Moral & Religion, LYF, GHQ. 
Khu Naupang Sunday School Union mawpuohna pieh ahi dungjui in sutkhiet thei a ang 
um ta ziehin LYF/GHQ in kipahthu igen hi.

 Tami laibu tungton in Naupang ten Kumtawn hinna a tan theina ding uleh tah-
sa-hagau a ahing khanglet theina ding uh lampi hiltu hing hi zing tahen.

Manggam a na seppi uh,

            Upa T.Pumminlal                P. Khamminlun
             General Secretary          Chairman
      Lutheran Youth Fellowship       Lutheran Youth Fellowship

MANIPUR EVANGELICAL LUTHERAN CHURCH
Constituent Member Church of Evangelical Lutheran Churches In The Himalayan State

Head Office  Zomi Colony, Post Box- 10, Churachandpur - 795128, Manipur India,
Regd.No.101 of 1987 Govt.of Manipur. Registered u/s FCRA vide Regn. No. 194160073[Pan No. AACAM4570A]

 Office Ph: 03874235073  Cell : +91 9366204820/e-mail: melchqtrs@gmail.com   Website: www.manipurlutheran.com

Ref. No. ........................................              Date : .................................

PULAAH NA LEH LUNGDAM THUPHUON
The 16th January 2025

Lutheran Youth Fellowship General Headquarter, Sunday School Department te sai na nei 
a Naupang Nipi Sang (Beginner) laibu LAISIENGTHOU THUKIDAWNG TUO, siensuo 
theiding, tawithei ding leh simthei ta ding a hing lemsaah piih Pasian tung ah lungdam ma 
ma ing.

Tualeh, hun peisa 1998 kum laai apat tam laibu hing na patpii leh hing na buoipiih,                       
Rev. Thangliankham, B.Th. M.Min. abaan ah Revised & Enlarged hing na bawlpiih, Rev. 
SK.Manlun Director of Ministries and Superintendent Sunday School Union, te leh tulaai 
naupang te lunglut na ding leh thei baih theih na dia Revised & Picture Arranged hing na 
bawlpiih, Pastor M. Kamneithang Zou, MTS, Biel Pastor Lamka East Division leh, Evan. 
Ginminlun, Youth Promoter & Secretary, Moral and Religion Department LYF.General 
Headquarter, amaute kukal na leh pawnthaw na toh tam a etlawm ma ma laibu hing om 
theih ahii a, Upa S. Zamkhanpau Chairman LYF Gen. Hqtrs leh Pa Francis Neilian Samte 
Secretary LYF Gen. Hqtrs sai na a Children Education MELC te’n, ang Publish uh ahii man 
in amaute tung ah jongh Pasian min in lungdam thu ka phuong hi.

Tam (Beginner) laibu asim ding, I tate’n Laisiengthou thu theisiem na leh, Pasian guoljawna 
thupha ang muu na uh hing hi taa hen chi’n thuphaa pie in pulaah na leh lungdam thu ka 
phuon ahi

Rev. SUONBOI TUNGDIM
Director of Ministries
I/C Youth, MELC

Lutheran Youth Fellowship
GENERAL HEADQUARTER
(Manipur Evangelical Lutheran Church)

Head Office: Zomi Colony, Churachandpur - 795 128, Post Box - 10, Manipur, India
Regd. No. 101 of 1987 Govt. of Manipur. Regd. No. 194160073 with Ministry of Home Affairs, Govt . of India.

Ref.No.: ..........................                                                                             Date: .....................................

LUNGDAMPINA
The 18th January, 2025

Naupangte Pasian a kibul phu masat ding gelkho nazal a Beginner subject 
“LAISIENGTHOU THUKIDAWNGTUO” Part I-III tan hing na bawlpia Rev.                        
Thangliankham tungah lungdam thu athatha in itut kia uhi. Tam subject kum tampi 
na kizang tou den ahia, tunitan in mi tampi’n hagau ah aphat tuampi hi chi muthei in 
aum hi. Tualeh tunitan tam laibu “LAISIENGTHOU THUKIDAWNTUO” toh kisai 
a Naupangte tawi thei dinga apoimaw leh akul dungzui a pan nala tou zousia tungah 
zong lungdam thu itut kia uhi.

Lutheran Youth Fellowship, General Headquarters 2nd Standing, date 06-11-2022, 
Thupuahsah No 3 in Beginner Subject LAISIENGTHOU THUKIDAWNGTUO a 
milim (Pictures) toh kithuo a bawlding chia alemsah ahi. Tam toh kisai a mawpuohna 
lading a guot aum Pastor M. Thangboi Zou leh Evan. Ginminlun Secretary (Moral and 
Religion) LYF GHQ te’n a mawpuohna hing semsuo in, tam laibu muthei leh tawithei 
dinga ahing bawlkhiat na tung ua lungdamthu igen uhi.

Tam laibu pen ikhang ikhang ading a Pasian thutoh kisai a i gou khat ahi ziehin                              
kepdan siam poimaw ding hi. Thamlou in Naupangte Pasian thu azil patna uh ahia, 
a lunglut thei nading uleh Pasian thutah ki chitu nading tup leh ngimna a Beginner 
subject “LAISIENGTHOU THUKIDAWNGTUO” a milim leh Coloring dinga hing 
kibawl ahi.

Tam beginner subject “LAISIENGTHOU THUKIDAWNGTUO” Naupangte a dingin 
Pasian thu theisiamna, hagau lam khanletna leh muna hing hita hen.

Manggam a na seppi uh,

            Upa S Zamkhanpau            Francis Neilian Samte
                     Chairman                 General Secretary
      Lutheran Youth Fellowship       Lutheran Youth Fellowship

SIMMUN -  1

Dohna 1: Joseph suangkul ah kum bangzat atang ei?
Dawnna: Kum li val atang hi. 

Dohna 2: Joseph suangkul apat bangchi pawt khiat e?
Dawnna: Kumpipa Pharo mang let ding a hatkhiat a 

um ahi.

Dohna 3: Joseph in Pharo mang alet khethei ei?
Dawnna: Ing he, alet khethei hi.

Dohna 4: Joseph in Pharo mang alethei ziah in bang 
kipahman amu ei?

Dawnna: Aigupta gam sung ah Pharo ban a lianpen 
in apang hi.

Dohna 5: Joseph leh a sanggam pasal te akimutua kia 
uoi?

Dawnna: Akimutua kia uhi.

Dohna 6: Joseph in a sanggam pasal te bang alaw ei?
Dawnna: Ana bawlsiat nate uh a ngaidam hi.

 

Pic: 
Aigupta gam ah 

Joseph lian ta

LAISIANGTHOU THU KIDAWNGTUA | BEGINNER PART - II

1

COLOUR BAWL IN



SIMMUN – 2

Dohna 1: Jacob te Aigupta ahing pemlut un innkuan 
mi bangza apha uoi?

Dawnna: Sawm sagi (70) apha uhi.

Dohna 2: Mosi nu leh pa min bang e?
Dawnna: Amram leh Jochebed ahi.

Dohna 3: Mosi bang chi na e?
Dawnna: Tui apat a lakhiat chi na ahi.

Dohna 4: Mosi in sanggam anei ei ma?
Dawnna: Ing he, anei hi.

Dohna 5: Mosi sanggam te min bang e?
Dawnna: Aaron leh Miriam ahi. 

Dohna 6: Mosi koi in ama tapa ding a alakhiat e?
Dawnna: Kumpipa Pharo tanu in ama tapa ding a 

alakhiat ahi.

 

Pic: Mosi tuilah apat lahkhiat in um

SIMMUN – 3

Dohna 1: Mosi in Pharo tanu tapa kichi sang in bang 
ateelzaw ei?

Dawnna: Pasian mite toh suhgenthei a um ateel zaw 
hi. 

Dohna 2: Mosi in koigam pilna zousia azou ei?
Dawnna: Aigupta gam pilna zousia azou hi.

Dohna 3: Mosi in Aigupta gam pilna zousia azaw in 
ataimang pai ama?

Dawnna: Ataimang paisih hi.

Dohna 4: Mosi heitah mun ah ataimang ei?
Dawnna: Midian gam ah ataimang tahi.

Dohna 5: Mosi in Midian gam ah bangna avasem ei?
Dawnna: Siampu Jethro belamte ava ching hi.

Dohna 6: Mosi Midian gam a aumlai in koi in ahan ei?
Dawnna: Pasian in ami Israel te puidoh ding in ahan 

hi.

 

Pic: Mosi Midian gam a tai

LAISIANGTHOU THU KIDAWNGTUA | BEGINNER PART - II

3

COLOUR BAWL IN



SIMMUN – 4

Dohna 1: Mosi kung ah Pasian bang chibang in akilang 
ei?

Dawnna: Singbawh apat meikuang in akilang hi.

Dohna 2: Pasian in Mosi ahatlai in Mosi akipah ei?
Dawnna: Akipah sih a, midang awh kahi chi’n               

suanlam abawl  hi.

Dohna 3: Pasian in Mosi khu Aigupta ah bang toh 
asawl ei?

Dawnna: Aloupina leh silbawlthei natoh asawl hi.

Dohna 4: Aigupta te tung ah Pasian in gawtna chibang 
za atung sah ei?

Dawnna: Gawtna chi sawm (10) atung sah hi.

Dohna 5: Pasian in Aigupta te tung a gawtna chi 
sawm(10) atungsah te bang bang e?

Pic: Meikuang apat Pasian in Mosi han

4

Dawnna:    i. Tui sisan asuah sah.    ii. Thou apunsah. 
  iii. Ukeng apunsah.    iv. Hitpi apun sah. 
   v. Ganpul atun sah.   vi. Uilut natna atunsah
 vii. Gial akiat sah.  viii. Khauphe apunsah
  ix. Sim ajin sah.     x. Ta piang masapente zousia ashi sah. 

Dohna 6: Pasian in bang ding a Aigupta gamsung a gawtna tuazatpi a tunsah e?
Dawnna: Pharo kumpipa’n alungtang a khausah sem sem ziah ahi.

COLOUR BAWL IN

COLOUR BAWL IN



SIMMUN -5

Dohna 1: Pharo bang etsahna e?
Dawnna: Setan etsahna ahi.

Dohna 2: Aigupta bang etsahna e?
Dawnna: Lungtang a Pasian awiloute etsahna ahi.

Dohna 3: Israel te’n Aigupta apawtsan masang ua            
gamsung a ta piangmasapen shi ding toh             
kisai in bang abawl uoi?

Dawnna: Amauh inn kotbiang chiat ah belam sisan 
ataat uhi. 

Dohna 4: Israel te Aigupta gam ah kum bangzat a um 
uoi?

Dawnna: Kum zali leh sawmthum (430) a um uhi.

Dohna 5: Aigupta apat Israel te puikhepa koi e?
Dawnna: Mosi ahi.

Dohna 6: Israel te tuipi san atun un Pasian in bang 
achipui galkai ei?

Dawnna: Tuipisan khu kikhensah in apui galkai hi. 

 

Pic: Mosi leh Israel ten  tuipi san galkai

SIMMUN – 6

Dohna 1: Pasian in Israel te sun chiangin bang in apui 
ei?

Dawnna: Meeipi in apui hi.

Dohna 2: Pasian in Israel te zaan chiang in bang in apui 
ei?

Dawnna: Meikuang in apui hi.

Dohna 3: Gamdai a Israel te galdouna a lamkaite khu 
koite ahi uoi?

Dawnna: Mosi leh Joshua ahi uhi.

Dohna 4: Sinai taang ah Israel te bangtan aum uoi?
Dawnna: Kum khat ding vel a um uhi.

Dohna 5: Sinai taang a Israel te silbawlkhial khu bang 
ahiai?

Dawnna: Bawngnou lim biah khu ahi.

Dohna 6: Sinai taang apawtsan nua ua Israel te silbawl 
poimaw tah khat bang ahiai?

Dawnna: Kisimpina ahi.

  
 

Pic:
Pasian in 

Israel te 
meikuong 

leh meilum 
in pui

SIMMUN – 7

Dohna 1: Israel te kadesh-barnea ahing tun ua asilbawl 
poimawtah uh bang e?

Dawnna: Kanan gam enkheding a mi sawm leh ni 
(12) asawl uh ahi.

Dohna 2: Kanan gam enkhetute lah a gal zou ngei ding 
a gingtate koi e?

Dawnna: Joshua leh Kalep ahi.

Dohna 3: Bang ziah a Israel te kum sawm li (40) vahvai 
uh e?

Dawnna: Pasian a gingtat zoulou ziah uh ahi.

Dohna 4: Israel te gamchiam gam kanan ateng nua uh 
hunkhu  bang hun akichi ei?

Dawnna: Vaihawmte hun akichi hi.

Dohna 5: Israel te gamchiam gam kanan ateng nua uh 
vaihawmte hun sung in nuaisia na bangzat 
vei a um ei?

Dawnna: Nuaisia na sagi vei (7) a um hi.

Dohna 6: Israelte gamchiam gam kanan ateng nua ua 
gamsung a ama uh nuaisiate koite e?

Dawnna: Atenna gamsung uapat ahawlkhiat lou uh 
namdang te ahi uhi.

Pic: Israel ten Kanan gam enkhie uh

SIMMUN – 8

Dohna 1: Israel te nuaisia nam mite khu koi te ahi uoi?
Dawnna: Ken mite, Keniz mite, kadmon mite, Hit 

mite, Periz mite, Raphaim mite, Hiv mite, 
Amor mite, Kanaan mite, Girgash mite, 
Jebus mite, Philistine mite, Amalek mite, 
Ammon mite, Moab mite, Edom mite ahi 
uhi.

Dohna 2: Ruth koipen hunsung a mi ahiai?
Dawnna: Vaihawmte hunsung a mi ahi.

Dohna 3: Siampu Eli bang hunlai a mi ahiai?
Dawnna: Vaihawmte hun beikuan a mi ahi.

Dohna 4: Samuel bangchih hunlai ami  ahiai?
Dawnna: Vaihawmte hun tawpkuan siampu Eli               

hunlai ami ahi.

Dohna 5: Samuel te hunlai in biahbu heisung mun ah 
aum ei?

Dawnna: Shiloh mun ah aum hi.

Dohna 6: Samuel nu leh pa min bang e?
Dawnna: Anu Hannah ahia, apa Elkanah ahi. 

 

Pic: Ruth in buphai khawm

SIMMUN -9

Dohna 1: Samuel bang chi na e?
Dawnna: Pasian in azata chi na ahi.

Dohna 2: Joshua shinua kum zathum (300) sung teng 
bang hun akichi ei?

Dawnna: Vaihawmte hun sung akichi hi.

Dohna 3: Israel gamsung ah vaihawmte hunlai in  
kumpi umlou ama?

Dawnna: Pasian chilou kumpi dang aum sih hi.

Dohna 4: Pasian in Joshua leh Samuel kikal a amite 
puitu ding a aguatte bang akichi ei?

Dawnna: Vaihawmte (Judges) akichi hi.

Dohna 5: Vaihawmte agawm in bangzat ahi uoi?
Dawnna: Othniel apat in Abdon tan in sawm-le-li 

(14) ahi uhi. 

Dohna 6: Vaihawm sawm-le-li (14)te min bangbang e?
Dawnna:     i. Othniel    ii.  Ehud 
  iii. Deborah   iv.  Gideon 
   v. Jephthah   vi.  Samson 
 vii. Shamgar viii. Tola
  ix. Jair    x. Ibzan
  xi. Elon  xii.  Abdon. 

Pic: Israelte gaalsatna ah vaihawm (judges) te lamkai uhi

SIMMUN -10

Dohna 1: Vaihawmte lah a numei umsun koi e?
Dawnna: Deborah ahi.

Dohna 2: Israel te nuaisia mite koite ahi uoi?
Dawnna: Atenna gam ua mite ahi uhi.

Dohna 3: Samuel biahbu a aum lai in Pasian in bangthu 
ahil ei?

Dawnna: Siampu Eli inn sung a gawtna atunsah ding 
thu ahil hi. 

Dohna 4: Samuel aneulai in heisung mun ah aum ei?
Dawnna: Shiloh biahbu mun ah aum hi.

Dohna 5: Samuel in ahing let in bangna asem ei?
Dawnna: Zawlnei na asem hi.

Dohna 6: Samuel in Israel kumpi ding a athaunil ma-
sah pen koi e?

Dawnna: Kish tapa Saul ahi. 
 

Pic: Samuel Pasian biahbu sungah

SIMMUN – 11

Dohna 1: Samuel in adamsung a anasep thupipen bang 
ahiai?

Dawnna: Zawlnei sikul ahon leh kumpi dingte thau 
anil hi.

Dohna 2: Israel te hatlai hun khu bang hunvel ahiai?
Dawnna: Kumpi Saul apat Kumpi Solomon hun kum 

sawm leh ni (12) sung teng ahi.

Dohna 3: Israel te hatlai hunsung a kumpi te koi koi 
ahiai?

Dawnna: Kumpi Saul, Kumpi David leh Kumpi               
Solomon te ahi uhi.

Dohna 4: Kumpi Saul, Kumpi David leh Kumpi                 
Solomon ten kum  bangzat chiat vai ahawm 
uoi?

Dawnna: Kum sawmli (40) chiat vai ahawm uhi.

Dohna 5: Saul khu bang nam te ahiai?
Dawnna: Benjamin nam ahi.

Dohna 6: Saul bang chibang mipian mi ahiai?
Dawnna: Saul khu mipianhoi mi ahi.

 

Pic: Saul Israel kumpi masapen

SIMMUN – 12

Dohna 1: Pasian in bang ziah a kumpi Saul a nual e?
Dawnna: Pasian thu manglou a ama thu a agamtat 

ziah ahi.

Dohna 2: Pasian in kumpi Saul thaheng ding in koi 
ateel ei?

Dawnna: Jesse tapa David ateel hi.

Dohna 3: David ten na khua min bang e?
Dawnna: Bethlehem ahi.

Dohna 4: David  aneulai a bang nasem mi e?
Dawnna: Ganching mi ahi.

Dohna 5: David valnou ahilai a amilian thapa koi e?
Dawnna: Philistine milian galhang Goliath ahi.

Dohna 6: David lawm hoipen koi e?
Dawnna: Kumpi Saul tapa Jonathan ahi. 

 

 

Pic: David in aneulai in gan aching hi

SIMMUN – 13

Dohna 1: Bible sung ah kumpi David in agel kha aum 
ei?

Dawnna: Psalm bu (Late) aum hi.

Dohna 2: David lunglut nalam khat gen in.
Dawnna: Tumging tum a Pasian phatna lasah ahi.

Dohna 3: David koi nampen apat ahiai?
Dawnna: Judah nam apat ahi.

Dohna 4: David shinua a goulua khu koi e?
Dawnna: Behsheba toh ahin Solomon ahi.

Dohna 5: Leitung a pilpen koi e?
Dawnna: Kumpi Solomon ahi.

Dohna 6: Leitung a zihaupen koi e?
Dawnna: Kumpi Solomon ahi.

 

Pic: Mipil minthang kumpi Solomon

SIMMUN – 14

Dohna 1: Pilna leh hausatna aminthang pen koi e?
Dawnna: Kumpi Solomon ahi.

Dohna 2: Kumpi Solomon adamlai a anasep thupipen 
khat bang e?

Dawnna: Jerusalem ah biah inn pi (temple) alam hi.

Dohna 3: Bible sung ah Kumpi Solomon in agel kha 
aum ei?

Dawnna: Bu thum aum hi.

Dohna 4: Kumpi Solomon in Bible a agelkha te bang 
bang e?

Dawnna: Thupilte, Thugenpa leh Solomon laa ahi.

Dohna 5: Gamkhat a ana ding Israel gam khu kumpi 
koipen hun a Judah leh Israel a hing kikhen 
ahiai?

Dawnna: Kumpi Solomon tapa Rehoboam hun a 
hing kikhen ahi.

Dohna 6: Israel gamkhat a ana ding pen bang ziah a 
gam ni hing kisua e?

Dawnna: Kumpi Solomon bawl khial ziah ahi. 

 

Pic: Kumpi Solomon muding in Sheba leengnu va haw

SIMMUN – 15

Dohna 1: Palestine mallam gam ah koite ateng ei?
Dawnna: Israel nam sawm (10 tribes) te ateng uhi.

Dohna 2: Palestine simlam gam ah koite ateng ei?
Dawnna: Judah leh Benjamin te ateng uhi.

Dohna 3: Palestine mallam a teng masa koipen e?
Dawnna: Ephraim nam amin Jeroboam ahi.

Dohna 4: Simlam kumpi masapen koi e?
Dawnna: Kumpi Solomon tapa Rehoboam ahi.

Dohna 5: Simlam leh mallam heilang gampen hun 
asawt zaw ei?

Dawnna: Simlam gampen hun a sawt zaw hi.

Dohna 6: Bible ah zawlnei laibu bangzat aum ei?
Dawnna: Bu sawm leh sagi (17) aum hi. 

 

 

Pic: Simlam kumpi Rehoboam

SIMMUN – 16

Dohna 1: Bible a zawlnei  bang chibang in aki khen ei?
Dawnna: Zawlnei lian (major prophet) leh zawlnei 

neu (minor prophet) in akikhen hi.

Dohna 2: Zawlnei liante koi koi ahi uoi?
Dawnna: Isai, Jeremiah, Ezekiel leh Daniel ahi uhi.

Dohna 3: Zawlnei neute koi koi ahi uoi?
Dawnna: Hosea, Joel, Amos, Obadiah, Jonah, Mika, 

Nahum, Habakuk, Zephaniah, Haggai,        
Zekariah, leh Malaki ahi uhi.

Dohna 4: Mallam Israel siatna toh kisai a zawlneite koi 
koi e?

Dawnna: Joel, Jonah, Amos, Hosea, Isai, Mika te ahi 
uhi.

Dohna 5: Judah simlam gamtoh kisai a zawlnei te koi 
koi e?

Dawnna: Jeremiah, Ezekiel, Daniel, Obadiah,             
Nahum, Habakuk, Zephaniah te ahi uhi. 

Dohna 6: Babylon saltang na apat kilekia natoh  kisai a 
zawlnei te koi koi e?

Dawnna: Haggai, Zekariah leh Malaki te ahi uhi.

Pic: Babylon sal apat Judahte kilekia

SIMMUN – 17

Dohna 1: Judah te Babylon gam a asaltang sung uh 
kum bangzat e?

Dawnna: Kum sawm sagi (70) ahi.

Dohna 2: Babylon kumpi minthang pamin bang e?
Dawnna: Nebukednezzar ahi.

Dohna 3: Babylon saltang te lah a Pasian zawlnei mizah 
koi e?

Dawnna: Zawlnei Ezekiel ahi.

Dohna 4: Babylon saltang sung a Jerusalem a zawlnei 
koi e?

Dawnna: Zawlnei Jeremiah ahi.

Dohna 5: Babylon saltang na apat Judah gam kilekia na 
ah mi bangza apha uoi?

Dawnna: Sangsawmli leh ni leh zathum leh sawmguh 
(42360) lang a pha uhi..

Dohna 6: Babylon saltan kilekia na a lamkai pa koi e?
Dawnna: Zerubbabel ahi.

 

Pic: Babylon kumpi Nebukednezzar

SIMMUN – 18

Dohna 1: Babylon saltan kilekia athumveina a lamkai 
pa koi e?

Dawnna: Nehemiah ahi.

Dohna 2: Babylon letnua a leitung solkar vaihawmtu a 
hing pang koi gam e?

Dawnna: Persia ahi. 

Dohna 3: Persia kumpipa zi a hing um a Judah mi       
nungah nu min bang e?

Dawnna: Esther ahi.

Dohna 4: Kumpinu Esther silbawl thupi khat bang e?
Dawnna: Haman in Judah te thachimit ding lungtup 

aneilai tah a kumpipa kung a Judah te sua-
tatna ding in ngetna abawl hi.

Dohna 5: Kumpinu Esther is Judah te thachimit ding 
ahina uapat a hutdamna thei zing nading a 
akut bawl uh bang kut akichi ei?

Dawnna: Purim kut akichi hi.

Dohna 6: Thuhunlui leh thuhuntha kikal ah kum bnag-
zat akia ei?

Dawnna: Kum zali (400) sung akia hi. Pic: Persia kumpipa  masang ah Leengnu Esther

SIMMUN – 19

Dohna 1: Thuhunlui leh Thuhuntha kikal a thu Bible 
sung ah akigel ama?

Dawnna: Bible ah akigel sih hi.

Dohna 2: Jesu masanga khantanhoi tangkoupipa koi e?
Dawnna: Baptispa Johan ahi.

Dohna 3: Baptispa Johan  nu leh pa min bang e?
Dawnna: Anu Elizabeth ahia, apa Zechariah ahi.

Dohna 4: Baptispa Johan  nu leh pa tenna heisung e?
Dawnna: Hebron ahi.

Dohna 5: Johan bang chi na e?
Dawnna: Jehovah milungsiat thei chi na ahi.

Dohna 6: Baptispa Johan kizepna leh a ann neh te bang 
bang e?

Dawnna: Sangawngsau mul asil a, savun kawng ga 
agaah a, khaukhup leh khuaizu ane hi.

 

Pic: Baptispa Johan

SIMMUN – 20

Dohna 1: Baptispa Johan  thugen thupipen bang e?
Dawnna: Kisia un vangam anaita.

Dohna 2: Baptispa Johan  silbawl thupipen bang e?
Dawnna: Akisiate baptisma atangsah hi.

Dohna 3: Jesu leh Baptispa Johan habangzat akikhia 
uoi?

Dawnna: Haguh sung akikhia uhi.

Dohna 4: Baptispa Johan nu leh Jesu nu akibatna uh 
bang e?

Dawnna: Hagau lang a NU ahituah uhi.

Dohna 5: Mihing dan a Jesu nu leh pa min bang e?
Dawnna: Anu Mary ahia, apa Joseph ahi. 

Dohna 6:    Joseph leh Mary koi khua a teng ahi uoi?
Dawnna: Nazareth khua a teng ahi uhi.

 

Pic: Baptispa Johan in Khial kisiate Baptisma pia

